Yuqori  sinflar  uchun matematika  
tadbir ishlama
Sahnaga o‘quvchi qiz chiqadi va quyidagi she’rni aytadi.

Matematika – barcha fanlar sultoni, 

Matematika – aqlning koni.

O‘rganing bu fanni qunt bilan do‘stlar,

U sizni boshlaydi zafarlar sari.
Boshlovchilar chiqib keladilar va kechani ochadilar
1-boshlovchi: 
Do‘stlar, fikrimizcha, etishdi fursat,



Kechani ochishga etingiz ruxsat.

2-boshlovchi:
Riyoziyot ilmin etaylik targ‘ib,



Bo‘lsinlar habardor Mashrig‘u Mag‘rib.

1-boshlovsi:
Matematika fani yuksalmoqda kun sayin


Bo‘limlari xilma-xil qay birini aytayin.



Qancha-qancha muammo hal etilgan ushbu on


Komp’yuter savodi quloch yoymoqda chunon.

2-boshlovchi:
Xullas, barcha fanlarning tili matematika,



Taraqqiyotning jonu-dili matematika.



Mamlakat boylik kuchin siri matematika,



Rivojlanish ilmining piri matematika.

1-boshlovchi:
Ushbu kechamizni nomini “Assalom matematika” deb atadik.

2-boshlovchi:
Kecha davomida siz o‘zingizni qiziqtirgan savollaringizga javob topasiz,she’riyat bo‘stonidan baxramand bo‘lasiz, maroqli dam olasiz.

1- boshlovchi:
So‘zni to‘garak a’zolariga beramiz.

2- boshlovchi:
Marhamat, matematika haqidagi ushbu ma’ruzani tinglang.

Matematika – eng ko‘hna fanlardan biri. Unga qisqa ta’rif berish u qadar oson emas, uning mazmuni kishining matematik ma’lumotiga ko‘ra juda keskin o‘zgaradi. Endi arifmetikani o‘rgana boshlagan boshlang‘ich sinf o‘quvchisi matematik predmetlarni sanash qoidalarini o‘rganadi, deydi. Va u xaq bo‘ladi, chunki dastlabki paytlarda huddi shu bilan tanishadi. YUqoriroq sinf o‘quvchilari esa bunga qo‘shimcha qilib, matematika tushunchasiga algebra va geometrik ob’ektlar: chiziqlar, ularning kesishishi, tekis figuralar, gemetrik jismlar, har xil almashtirishlarni o‘rganishi kiradi, deydi. Maktabni bitiruvchilar esa matematika ta’rifiga funksiyani o‘rganish, limitga o‘tish amalini hamda hosila va integral bilan bog‘liq tushunchalarni kiritadi. Matematikani uning tarkibiy qismlarini  sanash yo‘li bilan ta’riflashga urinsak, bizni chalg‘itadi, zotan bu matematika asli nimani o‘rganadi va u bizni o‘rab turgan olam bilan  qanday nisbatda bo‘lishi haqida tasavvur bermaydi. Agar bizning savolga o‘xshash savol, fizik, biolog, astronomga berilsa edi, ularning har biri anchayin qisqa, bu fan o‘rganadigan sohalarni birma – bir sanab chiqmasdan javob bergan bo‘lar edi. Bunday javobda ular tadqiq etadigan tabiat hodisalari ko‘rsatilgan bo‘lar edi. Biz esa matematikaga bunday ta’rif bera olmaymiz. Uning ko‘lami keng va beqiyosdir.

Sahnaga “Algebra” va “Geometriya” kitoblari kirib kelishadi.

“Algebra”- Algebra so‘zi buyuk o‘zbek matematigi va astronomi, vatandoshimiz Abu Abdulloh Muhammad ibn Muso al – Xorazmiyning “Kitob al-muxtasar fi hisob al-jabr val - muqobala” asaridagi al-Jabr so‘zidan olingan. Bu asarda al-Xorazmiy dunyoda birinchi marta algebra fanini izchillik bilan bayon qilgan.

“Geometriya”- Geometriya eng qadimgi matematik fanlardan biri. Biz geometriyaga taalluqli birinchi faktlarni Bobilning Mxxatli jadvallaridan va misrliklarning papiruslaridan, shuningdek, boshqa manbaalardan topamiz. “Geometriya” fanining nomi qadimgi yunon tilidan olingan. U qadimgi ikki yunon so‘zi (GE-“er” va METREO-“o‘lchayman”) – dan olingan.

1- boshlovchi:
Navbatni matematik belgilarga beramiz.

Sahnaga matematik belgilarni ko‘tarib olgan to‘garak a’zolari chiqishadi.
Amallar belgilari.

“+” – qo‘shish nemis matematiklari tomonidan XV asr oxirida kiritilgan.         
“-” – ayirish nemis matematiklari tomonidan XV asrda kiritilgan.
“x” – ko‘paytirish 1631 yilda Outred  kiritgan.

“.” – ko‘paytirish Leybnits 1698 yilda kiritgan.
“:” – bo‘lish Leybnits 1684 yilda kiritgan. 

a2, a3,......an  -  daraja Dekart 1637 yilda kiritgan
√ - ildiz  Rudolf 1525 yilda kiritgan.
log – logarifm  Kepler 1624 yilda kiritgan 

Sin – sinus Kavaleri 1632 yilda kiritgan.
Cos – kosinus Eyler 1748 yilda kiritgan.

Tg – tangens Eyler 1753 yilda kiritgan.

Munosabat belgilari 

= - tenglik Rekord 1557 yilda kiritgan.

≥ - katta Garriot 1631 yilda kiritgan.

≤ - kichik Gauss 1801 yilda kiritgan.  
║ - parallellik Outred 1677 yilda kiritgan.  

┴ - perpendikulyarlik Erigon 1634 yilda kiritgan.

1-boshlovchi: Endi qiziqqanlardan ikki kishini “Xalq maqollarida raqamlar estafetasi” deb nomlangan musobaqaga chaqiramiz.

2- boshlovchi: Bunda, qur’a tashlagandan so‘ng, o‘yinchilar navbat bilan, raqamlarning o‘sish tartibida  xalq maqollaridan aytadilar. Kim to‘xtalib qolsa yoki bir maqolni takror aytib yuborsa, shuningdek, orada raqam qoldirib ketsa yutqazgan hisoblanadi.
1.
Bir o‘zing dono bo‘lguncha ko‘p bilan axmoq bo‘l.

2.
Ikki kemani tutgan g‘arq bo‘lar.

3.
Qo‘rqqan it uch kun hurar.

4.
To‘rt xotin bir bo‘lsa kasbi o‘lan aytish.

5.
Besh qo‘l barobar emas.

6.
Orsizga olti kun bayram.

7.
Etti o‘lchab bir kes.

8.
Sanamay sakkiz dema.

9.
To‘qqizida bo‘lmagan aql, to‘qsonida ham  bo‘lmas.

10.
O‘ntaning yori bo‘lguncha bittaning vafodori bo‘l.
1-boshlovchi: Endi navbatni raqsga beramiz.

2-boshlovchi: Marhamat tomosha qiling.         

O‘quvchilar tomonidan ushbu she’riy kompozitsiya ijro etil
1-o‘quvchi:
Zamonlarning zamonida rivojlangan, etilgan 

Bobolarning merosidan bizga taqdim etilgan.

Al-Xorazmiy, Beruniy, Ulug‘beklar boyitgan, 

Bu ajoyib fan bizga olam sirin tanitgan.

2-o‘quvchi:

Ta’zim sizga ulug‘ fanga asos solgan bobolar,

Ta’zim sizga nomi mangu shonga qongan bobolar.

Siz yaratgan fanni biz ham suyib qolganmiz,

Ixlos bilan o‘qib uni ancha bilib olganmiz.

3-o‘quvchi:

Har bir el, har bir fanning bordir o‘z allomasi,

Lek ba’zi allomalar butun dunyoda dongdor.

Ilm hazinasidan joy olgan har nomasi,

Tafakkur mevalari o‘nlab sohada nomdor.

4-o‘quvchi:

Buyuk siymolar haqqi, hurmatin etmoq bajo,

Bashar avlodi uchun qiyomatli qarz erur.

Allomalar siymosin aylamak dillarga jo,

Ajdodlardan minnatdor avlodlarga farz erur.

5-o‘quvchi:

Matematika fani go‘zallikka boy juda,

Go‘zal son,go‘zal echim, go‘zal chizma serjilo.

Boshqotirgich, sofizm aqlni peshlasa gar,

Topishmoqli misollar o‘ylashga majbur etar.

1-boshlovchi: Endi navbatni 2 voyga beramiz.

“2” – beshta 2 va 4  arifmetik amal yordamida 1 dan 10 gacha sonlarni hosil qiling.

Hoxlovchi o‘quvchilar sahnaga taklif etiladi.
1=2+2-2-2/2

2=2+2+2-2-2
3=2+2-2+2/2

4=2*2*2-2-2

5=2+2+2-2/2

6=2+2+2+2-2

7=22/2-2-2

8=2*2*2+2-2

9=2*2*2+2/2

10=2+2+2+2+2
2-boshlovchi: Raqamlarni siljitmay, ular orasiga 4 arifmetik amal ishoralari va qavslarni shunday qo‘yingki natija 1 chiqsin.              

Tomoshabinlardan echilgan krassvord va skanvordlar yig‘ishtirib olinadi va g‘oliblar mukofotlanadi.
Sahna ko‘rinishi. Raqamlar bahsi.

0 –
Ba’zi bola bilmaydi, 


YO nazarga ilmaydi.


Hislatlarim bilsa kim 


Aslo xato qilmaydi. 

1 -
Axir yo‘q narsa ko‘zga ko‘rinmaydida, nolvoy
0 -
Men ko‘rinmasam ham qudratim juda katta. Agar ko‘paytiruv degan asbobim bilan senga ham bir hamla qilsam bormi, darrov  yo‘q bo‘lasan qolasan. Men ana shunaqa  kuchliman, birxon
1 -
Menchi bilasanmi, men qanaqaman:

Nozikkina bo‘yim bor,

YAxshi orzu o‘yim bor,

Inson uchun xizmatga 

Kim chaqirsa men tayyor.


Sen nolvoy, hadeb “Men kuchliman” deb chiranaverma. Meni bilmaysanmi, raqamlar orasida eng kuchlisi menman. Hayotda hamma narsa men – birxondan boshlanadi va ularning xech biri esdan chiqmaydi. Odamlar doim hayotlaridagi ilk narsalarini eslarida saqlab qoladilar. 

0 -
Lekin ko‘paytiruv – bo‘luv asboblaring bilan bironta sonni o‘zgartira olmaysan. Har qanday sonni birga ko‘paytirsa yoki bo‘lsa sonni o‘zi qolaveradi. Bu borada sening zarracha ham qudrating ko‘rinmaydi. 
2 -
Nima to‘g‘risida baxslashyapsizlar?

0 -
SHpionlar to‘g‘risida
2 -
Aytmasalaring ham bilaman. Kim kuchli deb talashyapsizlar. Menimcha eng kuchli raqam men bo‘lsam kerak.

O‘tsa agar bolalar 

Men ham tuzoq tashlayman,

Agar kimga qasd qilsam
Darrov ko‘zin yoshlayman.

Mendan ba’zi bolalar shunaqa ham qo‘rqishadiki, hatto kundaliklarida ko‘tarib yurishni hohlamaydi. Bundan tashqari hayotda ko‘pgina narsalar juft bo‘lib yaralganlar. Qaranglar, ko‘zlaring, quloqlaring, qoshlaring, qo‘l va oyoqlaring hammasi ikkitadan. Bir o‘ylab ko‘ringlar-a agar ular senga o‘xshab bittadan bo‘lsa, ko‘rinishlari qanaqa bo‘lishini.

3 -
Nimalar deyapsan, har holda sendan  bir yosh kattaman. Hech bo‘lmasa yoshimni hurmat qiling.

O‘tsa biror o‘quvchi
So‘zim olur quloqqa,

Zaif bo‘lsa bilimi
Ilinadi tuzoqqa.

Bundan tashqari hayotda ham odamlarga juda kerak bo‘laman. 3 og‘a-ini botirlar to‘g‘risida eshitganmisizlar, 3 kecha-yu 3 kunduz urushib, g‘olib bo‘lishgan. Podshohlar ham 3 kecha-yu 3 kunduz to‘y qilishgan. 3 dan keyin puch bo‘lishini-chi. Imkoniyatlar ham ko‘pincha 3 marta beriladi. Buni esdan chiqarmanglar.

4 -
Voy – voy, xozir jaxlimni chiqarsalaring “To‘rt tomonlaring qibla” deyishim mumkin. 4 bonuni bilmas ekansizlarda-a, qancha qudratga ega ekanligimni bilmaganlaring bilib olinglar.

Derlar meni to‘rt bonu
YAxshilarga yoqaman
Kimga bilim mustaxkam
Bo‘lsa ko‘proq yoqaman
Bundan tashqari olamni 4 tomoni bor, dunyoda 4 ta ummon bor, yilning ham 4 fasli bor.

5 -
Men sevimli besh baho
YOmonlardan uzoqman

Xizmatlari bebaho

Ikki uchga tuzoqman.

Men raqamlar orasida eng qudratlisiman. Meni hamma bolalar yaxshi ko‘radi. Ularning orasida shunaqangi talash bo‘lib ketamanki xursand bo‘lib ketganimdan judayam semirib ketyapman.

1-
Beshjon, buncha kerilmasangiz ham bo‘ladi. CHunki xozirgi paytda sizning qudratingizga uncha muncha odamlar ishonmay qo‘yishgan. Ular ko‘proq menga etishishga qiziqishadi.

6 -
Meni oltioy oltinoy deyishadi. SHuni bilasizlarmi? Maqtanavermasdan o‘zlaringdan yoshim kattaroq ekanligini hurmat qilsalaring bo‘larmidi. Mening zo‘r qobiliyatim shundaki bir aylanib teskari turib olsam, raqamlarning eng kattasi 9 ga aylanib qolaman. SHuning uchun katta akamizga ko‘proq men yaqinroqman.
7 -
Etti o‘lchab bir kessang 

Bo‘lursan oqil dono,


Ilmu fanni tinimsiz

O‘rgan unda ko‘p ma’no.

Bu erda faqat ettining mo‘jizalarini bilmaydiganlar to‘planibsizlarda-a? Jahonni mo‘jizalari faqat ettita ekanligini bilmaysizlar-mi? Kamalak faqat ettita rangda tovlanishinichi? Menimcha hafta ham etti kundan iborat bo‘lsa kerak. SHuning uchun etti marta o‘ylab bir gapirishingizni maslahat beraman.
8 -
Mening ettita ukam

Hammasi ham mendan kam,


Maqtanmanglar zo‘rman deb
Obro‘laring mendan kam.

Men ham sizlarga o‘xshab maqtanib o‘tirsam bo‘lardi-yu lekin bu ish mening yoshimga yarashmaydi. YAxshisi men akamni chaqiray u bizga maslahat bersin. Qaysi birimiz kuchli ekanligimizni u hal hilsin.

9 -
Ha singiljon yana ukalaring orasida qanday muammo chiqdi. Mensiz yana qanday masalani echimini topolmay o‘tiribsizlar?

8 -
Bularni ko‘rmaysizmi, akajon, men kuchliman deb tortishishyapti. Bularni murosaga keltirib qo‘ying.

9 -
Ha ularning maqtanchoqliklarini bilaman, bundan oldin ham bu xaqda ko‘p bahslashishgan. Ularni aqlini kirgizib qo‘yish payti kelganga o‘xshaydi. 

Matematikani taraqqiyoti ham faqat bizninng birlashishimizga bog‘liq. Kelinglar birlashaylik.

1-boshlovchi:
SHoyadki etishsa yangi Navoiy,

Beruniy, Forobiy, Xayyom, Sinolar.

SHoyad paydo bo‘lsa Sa’diy va Jomiy,

Xorazmiy, Ulug‘bek kabi siymolar.


2- boshlovchi:
Biroz so‘zamonlik qildik chamasi, 

  



Azizlar bizlarni tutgaysiz ma’zur




Matematika fanin o‘qing hammasin,





Ishonchimiz komil qilgaysiz huzur!

